
Tau mena hagao atu kehe viliaga lahi 
mo e tau puhala ke vili he tau 2026

Manatu ke fakamau haau a higoa mo e 
fakafoou haau a tau fakailoaaga fakatagata.
Ke vili kehe viliaga lahi he motu he tau 2026, lata a ko eke 
fakamau haau a higoa to hoko Tulotopō, Aho Tapu Aho 25 ia 
Oketopa. To nakai maeke a koe ke fakamau haau a higoa poke 
hiki haau a tau manatu ka kamata e viliaga he Aho Gofua Aho 26 
ia Oketopa.

Kua lata ia koe ke tohia e higoa ke vili kaeke kua 18 e tau poke 
molea, ko e tagata Niu Silani poke tagata nofo mau he motu, mo 
e kua nofo mau a koe i Niu Silani ke he 12 e mahina poke molea he 
taha magaaho he haau a moui.

Ko e Tagata nofomau a koe he motu ke lata mo e tau viliaga kaeke 
kua nofo mau a koe i Niu Silani mo e kua nakai fai hatakiaga ke 
fano ke he mai mo e motu ke he ha magaaho kua fafati.

Tohia e higoa, kumikumi poke fakafoou haau a 
tau fakailoaaga fakatagata i luga he laini hila

Na ai lagataha ni e fakamau haau a higoa maeke a koe ke 
fakamau kehe tau magaaho ne manako a koe ki ai. Lata ia koe 
ke leveki haau a fakamauaga pepa a to hoko e aho viliaga.

Mukamuka ke fakamau e higoa, poke fakafoou haau a tau 
fakailoaaga fakatagata i luga he laini hila e vote.nz kaeke kua 
fakaaoga e haau a tohi fakaholo i Niu Silani, pasipote Niu Silani 
poke fakailoaaga RealMe kua fakamooli.

Maeke ia koe: 
•	 Hea mai he numela telefoni 0800 36 76 56 ke ole e pepa 

fakamauaga poke
•	 Meli mai e higoa haau mo e matakavi haau ne nofo ai kehe 

numela 3676 ke lata ia moe haau tau fakamauaga pepa.

Haau a potaaga koloa EasyVote

Ka fakamau haau a higoa he Aho Tapu Aho 4 ia Oketopa, to moua 
e koe haaua a potaaga koloa EasyVote.

Ka pehe fita a koe he tuku mai haau a kupega hila to moua e koe 
haau a potaaga koloa EasyVote he haau a kupega hila. 

Ka pehe moua e mautolu haau a matakavi nofo mau to fakafano 
atu haau a tau fakamauaga kehe haau a loto kaina. 

Ka nakai ha I ai haau a higoa kehe laupepa, to fakahu atu haau a 
viliaga tohi kehe haau a lotokaina.

Haau a tau potaaga EasyVote ne maeke ai a ko eke vili mafisi mo e 
mukamuka.

Maeke agaia a koe ke vili ka pehe aifai potaaga EasyVote, kae to 
mulemule fakatose he matakavi viliaga. 

Ka fakamau haau a higoa he mole Aho Tapu Aho 4 ia Oketopa a to 
hoko e Tulotopō, Aho Tapu Aho 25 ia Oketopa nakai maeke a koe 
ke moua haau a potaaga EasyVote. 

Tula mo e matakavi ke vili.

Maeke agaia a koe ke vili a to hoko e aho viliaga lahi.

Hafagi e viliaga he: Aho Gofua Aho 26 ia Oketopa.

Pa e viliaga he aho viliaga: matahola 7pm mogo afiafi,  
Aho 7 Aho Faiumu ia Novema

Hafagi e tau matakavi viliaga he Aho Gofua Aho 26 ia Oketopa ke 
he Aho Faiumu Aho 7 ia Novema. 

Maeke a koe ke moua e tau fakailoaga lata mo e tau matakavi 
viliaga pehe foki mo e tau aho mo e tau tula ne hafagi ai he 
vote.nz poke hea mai he numela 0800 36 76 56. 

Ko e aho ka fakahoko e vililaga, Aho Faiumu Aho 7 ia Novema, 
To hafagi e tau matakavi ma e tau viliaga kamata mai he 
matahola 9 he magaaho pogipogi ke hoko atu kehe matahola 7 he 
magaaho afiafi. 

Haau a hatakiaga ke vili 
ke he Viliaga Lahi he 
Motu ma e tau 2026

vote.nz

Manako e tau 
fakailoaaga 
fakalaulahi?

•	 Ahiahi atu ke he vote.nz
•	 Hea 0800 36 76 56

Tau fakailoaaga hagaao ia ke he tohiaaga 
he higoa tagata vili poke viliaga kua 
maeke ke moua ai ke he loga e tau 
vagahau kehekehe mo e falu puhala foki 
ke he vote.nz

Fakailoa auloa e tau fakailoaaga ke he 
haau a magafaoa mo e haau a tau kapisiga 
ti felagomatai aki ke mau a to hoko e 
aho viliaga. 

2026 VILIAGA LAHI



Ko e puhala ke vili

Tamai haau a laupepa EasyVote

Uta haau a laupepa EasyVote poke pepa vili ke 
fakamafisi aki haau a viliaga. 

Ka pehe moua e koe haau a EasyVote he kupega hila 
maeke a koe ke tamai haau a telefoni mo koe ti fakakise 
mai haau a EasyVote he haau a foni. 

Kaeke ke manako a koe maeke ke download, lolomi moe 
poki haau a pepa to finatu a koe kehe matakavi vili. 

Haau a EasyVote ne moua ai haau a tau fakailoaga, ti ko 
koe ni ne maeke ke fakaaoga.

Maeke agaia a koe ke vili ka pehe ai toka e EasyVote haau mo koe ka 
fano ke vili.

To fai tagata he matakavi ka fakahoko ai e viliaga 
ke lagomatai a koe

To fakakite atu he tau tagata ne gahua he haau a matakavi ma e viliaga 
e mena kua lata ia koe ke taute mo e mena kua lata ia koe ke fano ki ai.

Vili ke he viliaga lahi

Ke he viliaga lahi, ua e vili ka moua e koe – ko e vili he matakau mo e vili 
he matakavi ne nofo ai a koe.

Haau a vili matakau

Ko e haau a vili ma e matakau ke lata mo e matakau politika ne manako 
a koe ke lagomatai.

Ko e viliaga nei ka moua mai e fifiliaga lahi he tau numela katoa he tau 
nofoa ka moua ai he tau matakau politika i loto he Fono Ekepule. Ko e 
tau matakau ne lalahi e tau veveheaga he tau vili he matakau to lahi e 
tau nofoa ka moua i loto he Fono Ekepule.

Maeke ia koe ke fifili mai he tohiaaga ne toka ai e tau matakau politika 
ka toka haau a higoa ki loto he tohi fakamau higoa tagata vili he motu 
poke tohi fakamau higoa tagata vili he tau Mauli.

Ke he haau a pepa vili, fakamailoga e higoa he matakau politika ne kua 
fifili a koe ki ai.

Haau a vili matakavi

Ko e haau a vili matakavi ko e vili ke fifili e tagata ne kua manako ia koe 
ke eke mo tagata ne nofo ki loto he Fono Ekepule (MP) he matakavi ne 
nofo ai a koe.

Kaeke kua fifili e koe e tohi fakamau tagata vili ma e tau Mauli, to fifili ai 
e koe e tagata ne kua fakatu e higoa mo vili ke he tohi fakamau tagata 
vili ma e tau Mauli.

Kaeke kua fifili e koe e tohi fakamau tagata vili ma e motu, to vili 
ai a koe ke he tagata ne kua fakatu e higoa ke vili ke he taha he tau 
matakavi ne vili ma e motu.

Ke he haau a laupepa vili, fakamailoga e higoa he tagata kua manako 
lahi ia koe ke hukui haau a matakavi ne nofo ai. Ko e tagata ka kautu e 
viliaga ko ia ka eke mo ekepule he maaga haau.

Hae e tau fakaveveheaga 
lata moe  

tau matakau vili.

Tatai ni e tau 
fakaveveheaga lata moe  

tau nofoa he fono 
ekepule

Tuku haau a laupepa vili ki loto he 
puha vili ne kua toka ai

Mo e ko e e naia - kua vili tuai a koe!

Nakai maeke ke hoko atu  
ke he matakavi ma e viliaga?

Kaeke kua nakai maeke ia koe ke hoko atu ke he taha matakavi ma 
e viliaga, fakatai, ha kua gagao, ko e tau moui poke nakai katoatoa 
e moui malolō tino, maeke ia koe ke moua taha lagomatai ke vili.

Kaeke kua nofo a koe ki loto he taha kaina ne leveki kia koe, to 
matutaki atu e Takitaki he haau a Matakavi ma e viliaga ke he 
haau a takitaki he haau a kaina leveki ke lata mo e tau tauteaga 
ma e viliaga.

Ka ai maeke a koe ke hoko ke he matakavi viliaga ha ko koe he 
fakegagao maeke haau a kapisiga poke magafaoa ke taatu haau a 
pepa vili kamagta mai he Aho Gofua Aho 26 ia Oketopa

Kumikumi fakalaulahi atu ke he vote.nz poke hea 0800 36 76 56 
ke tutala hagaao ke he haau a tau veveheaga fifiliaga.

Vili mai he tau motu i tua

Ka pehe ko koe ki Niusilani he kamataaga e vili he 
Aho Gofua Aho 26 ia Oketopa mukamuka atu ka vili 
a koe to fano.

Kaeke kua vili mai a koe he tau motu i fafo, kua lata ia koe ke tohia 
e higoa ma e viliaga to hoko e tuloto po he Aho Tapu aho 25 ia 
Oketopa (Tula Niusila). Maeke ia koe ke tohia haau a higoa ke vili 
poke fakafoou haau a tau fakailoaaga fakatagata ke he vote.nz

Maeke ia koe ke vili mai he tau motu i fafo kamata mai he Aho 
Lotu Aho 21 ia Oketopa to hoko ai e matahola 7 mogo afiafi he Aho 
Faiumu Aho 7 ia Novema(Tula Niusila).

Ko e puhala mukamuka mo e mafiti ke vili mai he tau motu i fafo ke 
tuku hifo ki lalo he laini hila mo e fakaoti haau a laupepa vili mo e 
tuku hake ki luga he laini hila ke he vote.nz

Maeke foki a koe ke fano ke vili taki toko taha he tau motu kehe he 
tau matakavi viliaga. Fai matohiaga ke lata mo e tau fonua motu 
kehe lata ia mo e tau matakavi viliaga he vote.nz

Ka nakai maama a koe ke he tau fakailoaga nei mautaki mai ke he 
ha mautolu a kupega hila overseas@vote.nz poke hea mai kehe 
numela +64 9 909 4182 (tau hea mai he faka fonua kehekehe 
maeke) ke lagomatai.

Manako lagomatai ke totou poke  
fakamailoga haau a tau laupepa vili?

Maeke haau a kapisiga, matakainaga poke ha taha he tau tagata 
gahua he matakavi viliaga ke lagomagtai a koe ke totou poke 
fakamailoga haau a pepa vili. Maeke he tagata nei ke:

•	 finatu mo koe ki tua he mena ka vili ai

•	 totou e tau kupu mo e tau fakailoaaga he laupepa vili

•	 fakamailoga e laupepa vili ke lata mo koe kaeke kua ole e koe 
kia lautolu.

Ai maeke a lautolu ke talaatu e higoa e tagata ke vili a koe ki ai. 

Kaeke ko e matapouli a koe, nakai pouli oti tau mata poke nakai 
gahua katoatoa haau a tau alaga tino ko e kakano kua nakai 
maeke ia koe ke fakamailoga haau a laupepa vili ka nakai moua ha 
lagomatai, maeke ia koe ke fakaaoga e telefoni dictation service.

Kua lata ia ko e ke taute e fakamauaga ke fakaaoga e matagahua 
nei. Maeke a koe ke fakamau haau a higoa he Aho 5 ia Oketopa 
ti hea kehe numela 0800 028 028 moe fifili taha e tau fakailoaga 
lesisista poke kupega hila dictation@vote.nz

Ahiahi ke he vote.nz ke moua taha fakalaulahiaga hagaao ke he 
matagahua nei.


